
Kordoba eta Andaluziarekiko gizarte- eta kultura-
konpromisoa berritu du Kutxabank Fundazioak

o Hurbileko erakundea, lurraldeko gizarte-errealitatearekin konektatua eta gizarteko
kultura-adierazpen errotuenetan sakonki inplikatua

e 2024an 130 programa garatu zituen, 170.000 andaluziar baino gehiagorengan eragin
zutenak

¢ Vianako Jauregiak iaz 205.000 bisita baino gehiago jaso zituen, eta ondare historiko
eta kulturalarekiko konpromisoaren ikur gisa mantenduko da

2025eko azaroaren 7a.- Kordoba eta Andaluziarekiko konpromiso-etapa berri bat ezarri du
Kutxabankek, beraien gizarte- eta kultura-garapenarekiko babesa eta laguntza berrituz
Kutxabank Fundazioarekin, Cajasur Fundazio historikoaren lekukoa hartu baitu.

Bilakaera hori bankuaren hazkunde- eta dibertsifikazio-estrategiaren barruan kokatzen da.
Estrategia horrek finantza-talde indartsuago bat sendotuko du, bezeroetan eta pertsonetan
inbertitzen jarraitzeko eta, horrela, bere jarduera-eremu diren inguruneak garatzen laguntzeko.

Erakundearen fundazioak urtero garatzen duen gizarte- eta kultura-jarduera 130 programaren
hedapenean gauzatzen da —% 70 baino gehiago gizarte-ekintzako proiektuak izan ziren, eta
gainerakoak, berriz, kultura-eremukoak—. Programa horiek zuzenean eta nagusiki beste
erakunde batzuekin lankidetzan egin ziren, eta 2024an 170.000 andaluziar baino gehiagorengan
izan zuten eragina.

Kutxabank Fundazioak Vianako Jauregia mantenduko du, ondare historikoarekiko
konpromisoaren eta lurraldean errotuta dauden kultura-arlo ugarientzako (antzerki- eta musika-
emanaldi, lore- eta pintura-erakusketa eta haurren jarduerentzako) laguntzaren ikur gisa. 2024an,
Vianako Jauregian 90 kultura-jarduera egin ziren, eta 205.200 bisita jaso zituen guztira, % 14
baino gehiago 2023an izandakoekin alderatuta.

Kutxabank Fundazioaren izena patronatuaren lehen bileran onartu da eta honako hauek daude
bertan: Fernando L6pez de Eguilaz (lehendakaria), Concepcién Adame (lehendakariordea),
Norberto Delgado, Ricardo Delgado, Elena Martinez-Sagrera, Jorge Martinez, Rocio del Pino,
José Luis Vidal, ltziar Castresana, Libe Mancisidor eta Pilar Sebastian (idazkaria). Leopoldo
Izquierdok jarraituko du fundazioa zuzentzen.

Lurraldeen errealitatearekin lotuta

Kutxabank Fundazioak ikusizko identitate berritua du, Kordoban eta Andaluzian duen
presentziaren adierazgarri: hurbileko erakundea, bere lan-eremu diren lurraldeetako gizarte-
errealitatearekin konektatua eta Kordobako eta Andaluziako gizartearen kultura-adierazpen
errotuenetan sakonki inplikatua.

Bere ikusizko nortasunak herritarrek ezagutzen dituzten koloreei eusten die, eta bere hiru lan-ildo
nagusiak irudikatzen ditu: soziala, kulturala eta berrikuntza.

Berezko estiloarekin bada ere, marka berria bat dator Kutxabank finantza-taldearen irudiarekin,
hark bermatzen eta babesten duelarik bere jarduera.


https://youtu.be/idD92uBIt-M

